
 

 
IQALUIT#1044488 - v1 

ᓇᐃᓈᖅᓯᒪᓪᓗᒍ ᐅᓂᒃᑳᓕᐊᖅ 
 

ᐊᕐᑲᑎᔅ ᑲᓇᑕ ᐃᖕᑯᐊᐸᕋᐃᓴᓐ (ᐊᕐᑲᑎᔅ) ᐱᓕᕆᑎᑕᒃᓴᖅᑖᖑᓚᐅᖅᐳᑦ ᐃᓄᓕᕆᔨᑐᖃᒃᑯᓐᓄᑦ – ᓄᓇᕗᑦ 

ᐊᕕᒃᓯᒪᓂᖓᓄᑦ ᐊᓪᓚᒡᕕᒃ ᐊᑯᓂᐅᔪᒧᑦ ᓇᐅᑦᑎᖅᓱᖃᑦᑕᕐᓂᕐᒧᑦ ᐱᖓᓱᓂ ᑑᓚᐃᓐᖃᕐᕕᕕᓂᑐᖃᕐᓂ (DEW): PIN-B, 

ᑭᓕᕝᑕᓐ ᓄᕗᐊ; PIN-D, ᕌᔅ ᓄᕗᐊ ᐊᒻᒪᓗ FOX-C, ᐃᖃᓗᒐᖅ ᑲᖏᖅᖢᒃ; ᐊᑕᐅᓯᕐᓗ ᐅᖓᓯᒃᑐᒧᑦ 

ᓈᓚᒡᕕᖃᕐᕕᐅᓚᐅᖅᓯᒪᔪᖅ (LORAN): ᐱᖑᐊᕐᔪᒃ, ᓄᓇᕗᒻᒦᑦᑐᓗᒃᑖᖑᓪᓗᑎᒃ. ᑖᓐᓇ ᐱᓕᕆᐊᒃᓴᖅ 

ᐱᐊᓂᒃᑕᐅᓚᐅᖅᑐᖅ ᐊᑖᒍᑦ ᐃᓄᓕᕆᔨᑐᖃᒃᑯᓐᓄᑦ ᐱᔨᑦᑎᕐᓂᕐᒧᑦ ᐊᖏᖃᑎᒌᒍᑎᑎᒍᑦ ᓈᓴᐅᑎᓕᒃ 4600000861, 

ᐱᔨᑦᑎᖅᑕᐅᓂᕐᒧᑦ ᓈᓴᐅᑎᖓ 4500335455. 

 

ᓇᓗᓇᐃᖅᑕᐅᓯᒪᓪᓗᓂ ᐃᒃᓯᖕᓇᖅᑕᐅᓯᒪᔪᑦ ᐅᓇᑕᖅᑐᒃᓴᑦ ᐃᓂᒋᓚᐅᖅᑕᖏᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᒪᓕᒐᖅᑎᒍᑦ 

ᐊᖏᕈᑕᐅᓯᒪᔪᖅ, ᐃᓚᖓ I ᐊᑯᓂᐅᔪᒧᑦ ᓇᐅᑦᑎᖅᓱᖃᑦᑕᕐᓂᕐᒥᒃ ᐊᑐᖅᑕᐅᔪᒃᓴᐅᑕᐅᔪᖅ ᐊᕐᕌᒍᖏᓐᓂ 1, 3 ᐊᒻᒪᓗ 5 

ᓴᓇᔭᐅᓯᒪᓕᖅᑎᓪᓗᒍ ᐊᑦᑕᕐᓇᖅᑐᖃᙱᑦᑑᓯᕝᕖᑦ ᐊᒃᑕᕐᕖᑦ (NHWL). ᓂᒡᓚᓱᒃᑎᒋᓂᖏᑦᑕ ᓇᓕᒧᒌᓕᕐᓂᖓ ᐊᒻᒪᓗ 

ᐋᖅᑭᐅᒪᓂᖓᑕ ᓱᕐᕌᙱᓐᓂᖓ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᐅᑉ ᑎᑭᐅᑎᔭᐅᓪᓗᐊᖅᑐᖅ ᐊᑐᖅᑕᐅᑎᓪᓗᒍ 

ᐃᓚᖓ I, ᓇᓗᓇᐃᖅᑕᐅᓯᒪᔪᑎᑐᑦ ᐃᒃᓯᖕᓇᖅᑕᐅᓯᒪᔪᑦ ᐅᓇᑕᖅᑐᒃᓴᑦ ᐃᓂᒋᓚᐅᖅᑕᖏᑦ ᓴᓗᒻᒪᖅᓴᖅᑕᐅᓂᖏᓐᓄᑦ 

ᒪᓕᒐᖅᑎᒍᑦ ᐊᖏᕈᑕᐅᓯᒪᔪᒥ. 2015ᒧᑦ ᓇᐅᑦᑎᖅᓱᕐᓂᕐᒧᑦ ᖃᓄᐃᓕᐅᕈᑕᐅᔪᑦ ᐃᓗᓕᖃᓚᐅᖅᑐᖅ ᐊᕐᕌᒍᒋᔭᖓᑕ 5 

ᐃᓱᓕᓐᓂᐊᓂ ᐊᒻᒪ ᐃᓱᓕᒻᒥᒃᐸᑦ ᐃᓚᖓ I ᐊᑯᓂᐅᔪᒧᑦ ᓇᐅᑦᑎᖅᓱᖃᑦᑕᕐᓂᕐᒥ ᖃᓄᐃᓕᐅᕐᓂᕆᔭᑦ ᑕᒪᐃᓐᓄᑦ PIN-B 

ᐊᒻᒪᓗ ᐱᖑᐊᕐᔪᖕᒧᑦ. ᓇᓗᓇᖅᑕᐅᓯᒪᔪᑎᑐᑦ ᐃᖕᒥᒃᑯᑦ ᐊᑯᓂᐅᔪᒧᑦ ᓇᐅᑦᑎᖅᓱᖃᑦᑕᕐᓂᕐᒧᑦ ᐸᕐᓇᐅᑎᒥᓂ, 

ᐸᕐᓇᒍᑕᐅᓯᒪᔪᖅ ᓇᐅᑦᑎᖅᓱᕐᓂᕐᒥᑦ ᖃᐅᔨᒃᑲᐃᔾᔪᑏᑦ ᖃᐅᔨᓴᖅᑕᐅᓂᖏᑦ ᐊᑐᓂ ᐃᓚᒋᔭᑦ ᐃᓱᓕᒃᑳᖓᑕ 

ᐃᓱᒪᓕᐅᕈᑕᐅᓂᐊᕐᒪᑦ ᓇᐅᑦᑎᖅᓱᖅᑐᖃᒃᑲᓐᓂᕆᐊᖃᕐᒪᖔᑦ. ᑖᓐᓇ ᐅᓂᒃᑳᓕᐊᖅ ᐃᓗᓕᖃᖅᑐᖅ ᓴᖅᑭᓚᐅᖅᑐᓂᒃ 

ᖃᐅᔨᓴᕐᓂᐅᓚᐅᖅᑐᒥ ᐃᓱᓕᒻᒪᑦ ᐃᓚᖓ I ᑕᒪᐃᓐᓄᑦ ᐃᓂᐅᔪᓄᑦ. 

 

PIN-B 

 

ᖃᓄᐃᑦᑑᓂᕆᔭᖓ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᐅᑉ ᐊᒻᒪ ᐊᕙᑎᒋᔮᓂᑦᑐᖅ ᕿᒥᕐᕈᔭᐅᓚᐅᖅᐳᖅ 

ᓇᐅᑦᑎᖅᓱᐃᓂᖃᕆᐊᖅᑐᖅᓯᒪᑎᓪᓗᒋ ᑕᑯᔭᐅᖃᑦᑕᕐᓂᑯᒋᓯᒪᔭᓂᒃ ᐊᑐᖅᓯᓪᓗᑎᒃ ᐊᒻᒪ ᐆᒃᑐᕋᖅᓂᖃᖅᖢᑎᒃ 

ᓄᒍᑉᐸᓪᓕᐊᓂᐅᔪᓂᒃ, ᑕᓯᕋᖅᑕᖃᓕᕐᓂᖓᓂᒃ, ᖁᐊᖃᑦᑕᕐᓂᑰᓂᕆᔭᕐᒥᒃ, ᑎᓱᓂᑰᓂᕆᓯᒪᔭᒥᒃ ᐊᒻᒪ 

ᓴᓂᕐᕙᖕᓂᑰᓂᕆᓯᒪᔭᕐᒥᒃ. ᐊᔾᔨᓕᐅᖅᑕᐅᖃᑦᑕᕐᓂᖏᑦ ᐱᐊᓂᒃᑕᐅᓚᐅᖅᑐᖅ ᑎᑎᕋᐅᓯᕆᔭᐅᕙᓪᓕᐊᓂᐊᕐᒪᑦ 

ᖃᓄᐃᓕᖓᓂᖏᑦ ᓇᑉᐸᖅᑕᐅᓚᐅᖅᑐᑦ ᑕᑯᔭᐅᔪᓪᓗ ᐊᓯᖏᓐᓄᑦ ᑕᑯᔭᐅᔪᓐᓇᓛᕐᒪᑕ. ᐱᕐᔪᐊᖑᓗᐊᙱᑦᑐᑦ 

ᐅᔾᔨᕆᔭᐅᓚᐅᖅᑐᑦ ᐊᑦᑕᕐᓇᖅᑐᖃᙱᑦᑑᓯᕝᕕᖕᒥ ᐃᓚᖃᖅᖢᑎᒃ ᒪᕐᕉᖕᓂᒃ ᑎᓯᒑᖕᓂᒃ (ᓯᕗᓪᓕᖅᐹᖅ 

ᐅᔾᔨᕆᔭᐅᓚᐅᖅᑐᖅ 2011ᒥ ᐊᐃᑉᐸᖓᓗ ᐅᔾᔨᕆᔭᐅᓚᐅᖅᖢᓂ 2015ᒥ) ᐅᐊᖕᓇᖅᐸᓯᐊᓂ ᐅᕕᖓᔪᒥ, ᒪᕐᕉᖕᓂ 

ᑰᒡᕕᖕᓂ ᓂᒋ−ᐱᓇᖕᓇᖅᐸᓯᐊᓂ ᐊᒻᒪᓗ ᓂᒋᖅ−ᑲᓇᖕᓇᖅᐸᓯᐊᓂ (ᑕᒪᒃᑭᑦ ᐅᔾᔨᕆᔭᐅᖅᑳᓚᐅᖅᑑᒃ 2011ᒥ) ᐊᒻᒪᓗ 

ᒪᕐᕉᒃ ᐃᓂᒋᔭᐅᔫᒃ ᓂᒋᖅ−ᑲᓇᖕᓇᖅᐸᓯᐊᑕ ᖄᖓᓂ ᐊᒻᒪᓗ ᐅᐊᖕᓇᖅ−ᑲᓇᖕᓇᖅᐸᓯᐊᓂ (ᐅᕕᖓᔪᒥ) (ᑕᒪᒃᑭᑦ 

ᐅᔾᔨᕆᔭᐅᖅᑳᓚᐅᖅᑑᒃ 2013ᒥ). ᐊᒥᓲᙱᓐᓂᖅᓴᓂᒃ ᓄᑖᓂᒃ ᐅᔾᔨᕆᔭᐅᔪᓂᒃ ᐊᒡᒋᖅᑐᓂ 

ᓇᐅᑦᑎᖅᓱᐃᓂᕆᔭᐅᓚᐅᖅᑐᓂ, ᐊᑕᐅᓯᑐᐊᖅ ᓄᑖᖅ ᑎᓯᒐᖅ ᐅᔾᔨᕆᔭᐅᓚᐅᖅᐳᖅ 2015ᒥ. ᐊᒻᒪᒃᑲᓐᓂᖅ, 

ᐅᔾᔨᕆᔭᐅᕌᓂᓚᐅᖅᑐᑦ ᓱᕋᒃᐸᓪᓕᐊᓚᐅᙱᑦᑐᑦ ᐊᒡᒋᖅᑐᓂ ᐊᕐᕌᒍᓂ. ᑕᒪᒃᑯᐊ ᐅᔾᔨᕆᔭᖃᑦᑕᖅᓯᒪᔪᑦ ᓇᓗᓇᐃᖅᓯᔪᑦ 

ᐊᑦᑕᕐᓇᖅᑐᖃᙱᑦᑑᓯᕝᕕᐅᑉ ᐊᒃᑕᕐᕕᐅᑉ ᐋᖅᑭᒃᑕᐅᓯᒪᑦᑎᐊᕐᓂᖓᓂᒃ. 

 

ᐱᖓᓱᓂ ᐊᑯᓂᐅᔪᒥ ᓇᐅᑦᑎᖅᓱᐊᖃᕐᓂᐅᔪᓂ, ᐱᖓᓱᐃᓐᓇᐃᑦ ᓄᓇᒥᑦ ᐃᒪᕐᒥᒃ ᐆᒃᑐᖅᑕᐅᓯᒪᔪᑦ 

ᑲᑎᖅᓱᖅᑕᐅᓯᒪᓕᖅᑐᑦ ᐅᓪᓗᒥᒧᑦ. ᑖᒃᑯᓇᙵᑦ, ᒪᕐᕉᒃ MW3ᒥᙶᖅᓯᒪᔫᒃ ᐊᑕᐅᓯᕐᓗ MW1ᒥᙶᖅᓯᒪᓪᓗᓂ. ᒪᕐᕉᒃ 

ᓇᐅᑦᑎᖅᓱᐃᔾᔪᑎᒃᓵᒃ ᐃᑎᖅᓴᓕᐊᖑᓯᒪᔫᒃ, MW2 ᐊᒻᒪᓗ MW4 ᐆᒃᑐᕐᕕᐅᓚᐅᖅᓯᒪᙱᑦᑑᒃ. 

ᓄᓇᒥ ᐃᒪᕐᒥᑦ ᓴᖅᑭᑦᑐᑦ 2013ᒥᑦ ᐃᓗᓕᖃᓚᐅᖅᑐᖅ ᐊᑕᐅᓯᕐᒥᒃ ᐆᒃᑐᖅᑕᐅᓚᐅᖅᑐᒥᑦ ᑲᑎᖅᓱᖅᑕᐅᓚᐅᕐᓂᖓᓂᒃ 

MW3ᒥᑦ. ᐆᒃᑐᖅᑕᐅᔪᖅ ᓴᖅᑭᔮᖅᑎᑦᑎᓚᐅᖅᑐᖅ ᐱᑕᖃᕐᓂᖓᓂᒃ ᑲᓐᓄᔭᕐᒥᒃ ᔨᖕᒃᒥᒡᓗ ᖄᖏᖅᑕᐅᕌᕐᔪᒃᖢᑎᒃ 

ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ ᐱᐅᑎᒋᓂᖓᓄᑦ ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓖᑦ. ᓄᓇᐅᑉ ᖄᖓᓂᙶᖅᑐᑦ 

ᐃᒪᖅ ᖃᐅᔨᓴᖅᑕᐅᔪᑦ 2015ᒥ, ᑲᑎᖅᓱᖅᑕᐅᓂᑯᓂᙶᖅᑐᖅ MW1 ᐊᒻᒪ MW3, ᐱᑕᖃᕐᓂᖏᓐᓂᒃ 

ᓇᓗᓇᐃᖅᓯᕗᑦ ᐊᓘᒥᓇᒻ, ᑲᓐᓄᔭᖅ, ᑳᑦᒥᐊᒻ, ᓴᕕᕋᔭᒃᓴᖅ ᐊᒻᒪ ᔨᖕᒃ ᖄᖏᐅᔾᔨᓯᒪᔪᓂᒃ ᒐᕙᒪᑐᖃᒃᑯᑦ ᓄᓇᒥ 

ᐃᒪᕐᒧᑦ ᐱᐅᑎᒋᓂᖓᓄᑦ ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓕᖕᓂᒃ. ᐅᖅᓱᐊᓗᒃᓴᑦ ᒪᕐᕉᖕᓂᒃ ᐃᓚᓯᒪᔪᑦ (PHC) 

ᐊᒻᒪᓗ ᐃᒪᒃᓴᔭᑦ ᓱᕈᕐᓇᖅᑐᑦ (PCBs) ᓇᓂᔭᐅᓯᒪᔭᖃᙱᓚᑦ ᓇᓕᖏᓐᓂ ᐆᒃᑐᕋᖅᑕᐅᓂᐊᕐᓗᑎᒃ 

ᑲᑎᖅᓱᖅᑕᐅᓯᒪᔪᓂ ᓇᐅᑦᑎᖅᓱᒐᒃᓴᒧᑦ ᐃᑎᖅᓴᓕᐊᖑᓯᒪᔪᓂᑦ PIN-Bᒥ. 

 

ᓯᕗᓂᖔᖓᓂ ᑭᓱᑕᖃᓚᐅᕆᐊᒃᓴᖓᓂᒃ ᐱᑕᖃᙱᓚᖅ PIN-Bᒥᙶᖅᑐᓂᒃ ᒫᓐᓇ 

ᖃᓄᐃᓐᓂᖅᓴᐅᓕᖅᑐᖅᓯᐅᕈᑎᒋᔭᐅᓇᔭᖅᑐᓂᒃ ᐊᒻᒪ ᐱᖓᓱᐃᓐᓇᕐᓂᒃ ᓄᓇᒥᙶᖅᑐᓂᒃ ᐃᒪᕐᒥᒃ 

ᑲᑎᖅᓱᖅᑕᐅᓯᒪᔪᖃᖅᐳᖅ ᐅᓪᓗᒥᒧᑦ. ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ ᐱᐅᑎᒋᓂᖓᓄᑦ ᐊᑐᐃᓐᓇᐅᓚᐅᑲᒃᑐᑦ 

ᒪᓕᒃᑕᐅᔭᕆᐊᓖᑦ ᐊᑐᖅᑎᑕᐅᔪᑦ ᑕᒪᑐᒧᖓ ᒥᑭᓐᓂᖅᐹᖑᓇᔭᖅᑐᒨᖓᕗᑦ ᐊᑦᑎᓛᖑᓇᔭᖅᑐᑦ ᐊᑐᖅᑕᐅᖕᒪᑕ. 

ᐊᒻᒪᒃᑲᓐᓂᖅ, ᑐᕌᖓᖕᒪᑕᓕ ᐃᒪᕐᒧᑦ ᓄᓇᐅᑉ ᖄᖓᓂᙶᖅᑐᓄᑦ ᑲᑎᖅᓱᐃᔾᔪᓯᑐᖃᖅᑎᒍᑦ ᑲᑎᖅᓱᖅᑕᐅᔪᓄᑦ 

ᑐᕌᖓᖕᒪᑕ, ᑲᑎᖅᓱᖅᑕᐅᕙᓪᓕᐊᓪᓗᓂ ᓱᓇᕈᓘᔭᕐᓂᒃ ᕿᒪᒐᐃᑎᑦᑎᑎᑕᐅᑲᐅᑎᒋᕙᖕᒪᑦ ᐊᒻᒪ ᑲᑎᖅᓱᖅᑕᐅᔪᑦ 

ᐱᐅᓕᐊᖑᑲᐅᑎᒋᕙᒃᖢᑎᒃ. ᒪᓕᒃᖢᒍ ᑲᑎᖅᓱᐃᓂᕐᒧᑦ ᐸᕐᓇᐅᑎᒋᔭᖅ, ᓄᓇᐅᑉ ᖄᖓᓂᙶᖅᑐᖅ ᑲᑎᖅᓱᖅᑕᐅᓂᑯᑦ 

ᕿᒪᒐᐃᑎᑦᑎᑎᑕᐅᓂᑰᓯᒪᙱᒻᒪᑕ ᐊᒻᒪ ᐱᐅᓕᐊᖑᓂᑰᓯᒪᓇᑎᒃ. ᐱᔾᔪᑎᒋᓪᓗᒍ ᑲᑎᖅᓱᖅᑕᐅᔪᖅ 

ᕿᒪᒐᐃᑎᑦᑎᓂᑰᓯᒪᙱᒻᒪᑦ ᓴᕕᕋᔭᕈᔪᖕᓂᒃ, ᑲᑎᖅᓱᐃᔾᔪᓯᕆᔭᖅ ᐊᑐᖅᖢᒍ 

ᐱᑕᖃᖅᑎᑦᑎᓐᓇᓗᐊᕈᑎᒋᔭᐅᑐᐃᓐᓇᕆᐊᖃᖅᐳᖅ ᓴᕕᕋᔭᕈᔪᓂᒃ ᓄᓇᐅᑉ ᖄᖓᓃᑦᑐᒥᑦ ᐃᒪᕐᒥᑦ. 

ᓴᕕᕋᔭᕈᔪᒃᑕᖃᓗᐊᕐᓂᕆᔭᖅ ᑕᐃᒪᐃᑦᑐᑐᖃᐅᑐᐃᓐᓴᕆᐊᖃᕋᓗᐊᖅᑎᓪᓗᒍ ᕿᒥᕐᕈᔭᒃᓴᒥᒃ 

ᑲᑎᖅᓱᖅᑕᐅᓯᒪᔪᖅᑕᖃᙱᓗᐊᕐᓂᕆᔭᖅ ᖃᓄᐃᓗᐊᕐᓂᕋᐃᔾᔪᑎᒋᔭᒃᓴᐅᙱᓚᖅ. 

 

ᐅᓪᓗᒥᒧᑦ ᑎᑭᖦᖢᒍ ᓄᓇ ᖃᐅᔨᓴᖅᑕᐅᓂᑰᓯᒪᙱᓚᖅ ᐃᔅᓵᕿᔪᕕᓂᖅᑕᖃᕆᐊᒃᓴᖓᓂᒃ 

ᑰᒐᕐᓂᑯᕕᓂᖅᑕᖃᕆᐊᒃᓴᖓᓂᒡᓘᓐᓃᑦ ᑕᑯᒃᓴᐅᔪᖃᖅᓯᒪᙱᒻᒪᑦ. 

 
ᑕᑯᑐᐃᓐᓇᖅᑕᖃᖅᖢᓂ ᖃᐅᔨᓴᕐᓂᕆᔭᒃᑯᑦ, ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕ ᖃᓄᐃᖅᑰᔨᙱᓚᖅ ᐊᒻᒪ 

ᐊᑑᑎᒃᓴᕆᑎᑕᒧᑦ ᓈᒻᒪᑦᑎᐊᖅᑰᔨᕗᖅ. ᐱᔾᔪᑎᒋᓪᓗᒍ ᖃᐅᔨᓴᕈᑎᒃᓴᖃᙱᓗᐊᕐᓂᕆᔭᕗᑦ ᑕᕝᕗᖓ ᐅᓪᓗᒥᒧᑦ ᑎᑭᖦᖢᒍ, 

ᐊᕐᑲᑎᔅᑯᑦ ᐃᒪᐃᒋᐊᖁᔨᓂᖃᖅᐳᑦ ᓇᐅᑦᑎᖅᓱᐃᓂᖃᕐᓂᕆᔭᑦ ᓅᑕᐅᓪᓗᐊᕆᐊᒃᓴᖏᓐᓂᒃ ᐃᓚᖓ II ᐊᑯᓂᐅᔪᒧᑦ 

ᓇᐅᑦᑎᖅᓱᖃᑦᑕᕐᓂᕐᒧᑦ ᐸᕐᓇᐅᑎᒧᑦ. ᑲᑎᖅᓱᖅᑕᐅᓯᒪᔪᖃᓕᕐᓂᕆᔭᖅ ᐊᑑᑎᖃᖅᑎᑕᐅᓂᖅᓴᐅᓕᕈᓐᓇᕋᔭᕐᒪᑕ 

ᓴᕕᕋᔭᒃᓴᖅᑕᖃᕐᓂᖅᓴᐅᓂᕆᔭᖅ ᐱᑕᖃᐃᓐᓇᕐᓂᑯᓂᙶᖅᓯᒪᖕᒪᖔᑕ, ᑕᐃᒪᐃᓐᓇᔭᖅᐸᑦ ᐃᓛᒃ, ᐅᕝᕙᓘᓐᓃᑦ 

ᓴᖅᑭᑎᑦᑎᓇᔭᖅᖢᑎᒃ ᓴᕕᕋᔭᓂᙶᖅᑐᓂᑦ ᐊᓂᐊᕆᔪᖃᕐᒪᖔᑦ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᖕᒥᑦ. ᐊᒻᒪᒃᑲᓐᓂᖅ, 

ᓇᓗᓈᕿᓂᖅᑕᖃᕐᓂᕆᔭᖅ ᐅᑭᐅᖅᑕᖅᑑᑉ ᐊᕙᑎᐊᓄᑦ ᐱᔾᔪᑎᒋᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᕆᔭᖓ, 

ᓇᐅᑦᑎᖅᓱᐃᓂᖅᑕᖃᐃᓐᓇᕋᔭᕐᓂᖅ ᐊᑲᐅᓂᖅᓴᐅᓇᔭᕈᒥᓇᖅᐳᖅ. 

 
ᐊᐅᒃᐸᓪᓕᐊᕙᖕᓂᑭᓐᓂᕆᔭᖏᓐᓄᑦ ᐃᒪᒃᓴᔭᑦ ᓱᕈᕐᓇᖅᑐᑦ ᐃᒪᕐᒥ, ᖃᐅᔨᓴᖅᑕᐅᓂᖏᑦ ᐃᒪᒃᓴᔭᑦ ᓱᕈᕐᓇᖅᑐᑦ 

ᓄᖅᑲᖅᑎᑕᐅᔪᓐᓇᖅᑐᖅ ᓇᓂᔭᐅᓚᐅᙱᒻᒪᑕ ᓯᕗᓪᓕᖅᐹᓂ ᑕᓪᓕᒪᓂ ᐊᕐᕌᒍᓂ ᓇᐅᑦᑎᖅᓱᕐᓂᕐᒥ, 

ᒪᓕᒃᑕᐅᓪᓗᓂ ᐃᒃᓯᖕᓇᖅᑕᐅᓯᒪᔪᑦ ᐅᓇᑕᖅᑐᒃᓴᑦ ᐃᓂᒋᓚᐅᖅᑕᖏᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᒪᓕᒐᖅᑎᒍᑦ 

ᐊᖏᕈᑕᐅᓯᒪᔪᖅ. 

 

ᐱᖑᐊᕐᔪᒃ 

ᖃᓄᐃᑦᑑᓂᕆᔭᖓ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᐅᑉ ᐊᒻᒪ ᐊᕙᑎᒋᔮᓂᑦᑐᖅ ᕿᒥᕐᕈᔭᐅᓚᐅᖅᐳᖅ 

ᓇᐅᑦᑎᖅᓱᐃᓂᖃᕆᐊᖅᑐᖅᓯᒪᑎᓪᓗᒋ ᑕᑯᔭᐅᖃᑦᑕᕐᓂᑯᒋᓯᒪᔭᓂᒃ ᐊᑐᖅᓯᓪᓗᑎᒃ ᐊᒻᒪ ᐆᒃᑐᕋᖅᓂᖃᖅᖢᑎᒃ 

ᓄᒍᑉᐸᓪᓕᐊᓂᐅᔪᓂᒃ, ᑕᓯᕋᖅᑕᖃᓕᕐᓂᖓᓂᒃ, ᖁᐊᖃᑦᑕᕐᓂᑰᓂᕆᔭᕐᒥᒃ, ᑎᓱᓂᑰᓂᕆᓯᒪᔭᒥᒃ ᐊᒻᒪ 

ᓴᓂᕐᕙᖕᓂᑰᓂᕆᓯᒪᔭᕐᒥᒃ. ᐊᔾᔨᓕᐅᖅᑕᐅᑲᑕᖃᑦᑕᓚᐅᖅᐳᖅ ᐸᐸᑕᔪᒃᓴᓂᒃ ᖃᐅᔨᒪᓐᓇᕈᑕᐅᓂᐊᖅᑐᓂᒃ 

ᖃᓄᐃᓕᖓᓂᕆᔭᖓᓂᒃ ᐊᒻᒪ ᑕᑯᑐᐃᓐᓇᖅᑕᐅᓯᒪᔪᑦ ᑖᑯᐊᑐᐊᖑᓂᐊᙱᒻᒪᑕ. ᒪᕐᕉᒃ ᐃᔅᓵᕿᔪᕕᓂᐅᑉ ᑭᒡᓕᖏᑦ, 

ᒪᕋᕐᓗ ᐃᔅᓵᕿᔪᕕᓂᖅ ᐅᐊᖕᓇᖅᐸᓯᐊᓂ, ᑲᓇᖕᓇᖅᐸᓯᐊᓂ ᐊᒻᒪᓗ ᓂᒋ−ᑲᓇᖕᓇᖅᐸᓯᐊᓂ ᐊᒃᑕᕐᕕᐅᑉ 

ᐅᔾᔨᕆᔭᐅᓚᐅᖅᓯᒪᔪᑦ ᓯᕗᓪᓕᖅᐹᒥ ᓇᐅᑦᑎᖅᓱᕐᓂᐅᓚᐅᖅᑐᒥ (2011) ᐅᔾᔨᕆᔭᐅᓚᐅᙱᑦᑐᑦ 2015ᒥ. 

ᐱᑕᖃᓚᐅᙱᑦᑐᖅ ᓄᑖᕐᓂᒃ ᓇᓗᓇᐃᖅᓯᔪᓂᒃ ᐊᒃᑕᕐᕕᐅᑉ ᑲᔪᓯᓂᕆᔭᖓᓄᑦ ᓱᕋᒃᐸᓪᓕᐊᓂᕆᔭᖓᓂᒃ ᐊᕐᕌᒍᓄᑦ 

5ᓄᑦ ᓇᐅᑦᑎᖅᓱᐃᓂᐅᓚᐅᖅᑐᒥ ᖃᓄᐃᓕᖓᓂᐅᔪᓪᓗ ᓈᒻᒪᓚᐅᖅᖢᑎᒃ ᖃᐅᔨᓴᖅᑕᐅᑎᓪᓗᒍ ᓯᕗᓪᓕᖅᐹᖕᓄᑦ 

ᒪᕐᕉᖕᓄᑦ ᓇᐅᑦᑎᖅᓱᐃᓂᐅᓚᐅᖅᑑᖕᓄᑦ. 

 
ᐱᖓᓲᔪᓂ ᐅᖓᓱᒃᑐᒧᑦ ᓇᐅᑦᑎᖅᓱᕐᓂᐅᓚᐅᖅᑐᓂ, ᐊᕐᕕᓂᓖᓪᓗ ᐊᑕᐅᓯᕐᓗ ᓄᓇᒥ ᐃᒪᕐᒥᒃ ᐆᒃᑐᖅᑕᐅᔪᑦ 

ᑲᑎᖅᓱᖅᑕᐅᓚᐅᖅᑐᑦ ᐅᓪᓗᒥᒧᑦ: ᒪᕐᕉᒃ ᐆᒃᑐᖅᑕᐅᓯᒪᔫᒃ ᐊᑐᓂ MW1ᒥᑦ, MW2ᒥᑦ ᐊᒻᒪᓗ MW4ᒥᑦ, ᐊᑕᐅᓯᕐᓗ 

MW3ᒥᑦ. 

 

ᐆᒃᑐᖅᑕᐅᔪᑦ 2011ᖑᑎᓪᓗᒍ ᓴᖅᑭᔮᖅᑎᑦᑎᓚᐅᖅᑐᑦ ᖄᖏᖅᑕᐅᓚᐅᕐᓂᖏᓐᓂᒃ ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ 

ᐱᐅᑎᒋᓂᖓᓄᑦ ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓖᑦ ᐃᓗᐃᑦᑑᓪᓗᒍ ᐊᐅᖕᓂᑰᓯᒪᓪᓗᓂᓗ ᑳᑦᒥᐊᒻ ᐊᒻᒪ 

ᐃᓗᐃᑦᑑᓪᓗᒍ ᑲᓐᓄᔭᖅ. ᐊᒻᒪᒃᑲᓐᓂᖅ, ᐆᒃᑐᖅᑕᐅᔪᑦ MW2ᒥᑦ ᑕᒪᒃᑭᖅᓯᒪᔪᓂᒃ ᐊᒻᒪᓗ ᐊᐅᒃᓯᒪᔪᓂᒃ 

ᑰᐹᓪᑕᖃᓚᐅᖅᑐᖅ ᖄᖏᐅᑎᓯᒪᔪᒥᒃ ᖁᑦᑎᖕᓂᖅᓴᐅᔪᒥᒃ ᐱᑕᖃᕈᓐᓇᖅᑎᑕᐅᔪᒥ (ᖁᑦᑎᖕᓂᖅᓴᐅᔪᖅ 

ᐱᑕᖃᕈᓐᓇᖅᑎᑕᐅᔪᒥᑦ; ᓈᓴᐅᓯᕆᔭᐅᓪᓗᑎᒃ 67ᖑᓚᐅᖅᑐᖅ ᐊᒻᒪᓗ 62 µg/Lᖑᓚᐅᖅᖢᓂ ᑕᒪᒃᑭᖅᓯᒪᔪᓄᑦ ᐊᒻᒪᓗ 

ᐊᐅᒃᓯᒪᔪᓄᑦ ᑰᐹᓪᑦᒧᑦ, ᑕᐃᒫᓪᓗᐊᖅ, ᑐᙵᕕᒋᔭᐅᓪᓗᓂ ᓄᓇᒥᑦ ᐃᒪᖅ ᑲᑎᖅᓱᖅᑕᐅᓚᐅᖅᑐᑦ 

ᓴᓗᒻᒪᖅᓴᖅᑕᐅᓚᐅᖅᑎᓐᓇᒍ ᓴᓗᒻᒪᖅᓴᖅᑕᐅᑎᓪᓗᒍᓗ 2009ᒥ ᐊᒻᒪᓗ 2010ᒥ). 

 

ᐆᒃᑐᖅᑕᐅᔪᑦ ᑲᑎᖅᓱᖅᑕᐅᓚᐅᖅᑐᑦ 2013ᖑᑎᓪᓗᒍ ᐃᓗᓕᖃᓚᐅᖅᑐᑦ ᐊᓘᒥᓇᒻᒥᒃ, ᑳᑦᑎᒥᐊᒻᒥᒃ, ᒃᕈᒥᐊᒻᒥᒃ, 

ᑲᓐᓄᔭᕐᒥᒃ, ᓴᕕᕋᔭᒃᓴᕐᒥᒃ, ᑯᓯᖅᓯᐊᒃᓴᕐᒥᒃ ᐊᒻᒪᓗ ᔨᖕᒃᒥᒃ ᖄᖏᐅᑎᔪᑦ ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ ᐱᐅᑎᒋᓂᖓᓄᑦ 

ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓂᖕᓂᒃ. ᖄᖏᐅᑎᔪᖃᕐᓂᖓᓂᒃ ᖁᑦᑎᖕᓂᖅᓴᒥᒃ ᐱᑕᖃᕈᓐᓇᖅᑎᑕᐅᔪᒥᑦ 

ᐅᓂᒃᑲᐅᓯᕆᔪᖃᓚᐅᙱᑦᑐᖅ  

 

ᑖᒃᑯᐊ ᐅᓂᒃᑲᐅᓯᕆᔭᐅᔪᑦ ᓴᕕᕋᔭᖃᓗᐊᕐᓃᑦ ᓴᖅᑭᔮᖅᑎᑦᑎᑐᐃᓐᓇᕆᐊᖃᖅᑐᑦ ᓯᕗᓂᐊᓂ 

ᖃᓄᐃᓕᖓᓚᐅᕐᓂᑯᐊᓂᒃ. ᓴᕕᕋᒃᑕᖃᕐᓃᑦ ᖄᖏᐅᑎᔪᑦ ᒐᕙᒪᑐᖃᒃᑯᑦ ᓄᓇᒥ ᐃᒪᕐᒧᑦ ᐱᐅᑎᒋᓂᖓᓄᑦ 

ᐊᑐᐃᓐᓇᐅᓚᐅᑲᒃᑐᑦ ᒪᓕᒃᑕᐅᔭᕆᐊᓂᖕᒥᒃ ᖄᖏᐅᑎᓚᐅᙱᑦᑐᑦ ᖁᑦᑎᖕᓂᖅᓴᐅᔪᒥᒃ ᐱᑕᖃᕈᓐᓇᖅᑎᑕᐅᔪᒥᑦ, 

ᐱᒻᒪᕆᐅᓪᓗᓂᓗ ᖁᑦᑎᖕᓂᖅᓴᐅᔪᖅ ᐱᑕᖃᕈᓐᓇᖅᑎᑕᐅᔪᒥᑦ ᑐᙵᕕᖃᕐᒪᑦ ᓯᕗᓂᐊᓂ ᐱᑕᖃᖅᑎᒋᓚᐅᕐᓂᖓᓂᒃ. 

ᐊᑕᐅᓯᐅᔪᖅ ᖄᖏᐅᑎᓯᒪᓂᖅ ᖁᑦᑎᖕᓂᖅᓴᐅᔪᒥᒃ ᐱᑕᖃᕈᓐᓇᖅᑎᑕᐅᔪᒥᑦ ᑰᐹᓪᑦᒥᒃ ᑕᐃᒫᖑᓚᐅᖅᑐᖅ 2011ᒥ. 

ᐱᑕᖃᖅᑎᒋᓂᖓ ᑲᑦᑐᕆᐊᓚᐅᖅᑐᑦ ᓇᑉᐸᖓ ᖄᖏᖅᖢᓂᐅᒃ 2013 ᐱᒋᐊᓚᐅᖅᑎᓐᓇᒍ. ᖁᑦᑎᖕᓂᖅᓴᐅᔪᖅ 

ᐱᑕᖃᕈᓐᓇᖅᑎᑕᐅᔪᒥᑦ ᑐᙵᕕᖃᕐᒪᑦ ᓄᓇᒥ ᐃᒪᕐᒧᑦ ᖃᐅᔨᒃᑲᐃᔾᔪᑎᓂᒃ ᑲᑎᖅᓱᖅᑕᐅᓯᒪᔪᓂᒃ ᒪᕐᕈᐃᓐᓈᖕᓂᒃ 

ᐊᕐᕌᒎᖕᓂᒃ, ᑰᐹᓪᑕᖃᕐᔪᐊᓚᐅᕐᓂᖓ 2011ᒥ ᑭᒡᒐᖅᑐᐃᔪᖅᓯᐊᕆᔭᐊᒃᔪᓐᓇᖅᑐᑦ ᓱᓕ ᖃᓄᐃᓕᖓᓚᐅᕐᓂᖓᓂ 

ᓯᕗᓂᐊᓂ. ᖃᐅᔨᒃᑲᐃᔾᔪᑎᓂᒃ ᑲᑐᖅᓱᐃᔪᖃᒃᑲᓐᓂᖅᑐᖃᖅᐸᑦ ᐃᑲᔪᖅᓱᒃᑲᓐᓂᕈᓐᓇᕋᔭᖅᑐᖅ ᐅᔾᔨᕆᔭᐅᔪᑦ 

ᑰᐹᓪᑕᖃᖅᑎᒋᓂᖓ ᐃᓚᒋᔭᐅᓪᓚᑦᑖᕐᓂᖓᓄᑦ ᓯᕗᓂᐊᓂ ᐃᒪᐅᑉ ᐱᐅᑎᒋᓚᐅᕐᓂᖓᓄᑦ. 

 

PHCᓂᒃ ᐊᒻᒪᓗ ᐃᒪᒃᓴᔭᓂᒃ ᓱᕈᕐᓇᖅᑐᓂᒃ ᓇᓂᓯᔪᖃᓚᐅᖅᓯᒪᙱᑦᑐᖅ ᐆᒃᑐᖅᑕᐅᓯᒪᔪᓂ ᐃᑎᖅᓴᓕᐊᖑᓯᒪᔪᓂᑦ 

ᐱᖑᐊᕐᔪᖕᒥ. 

ᐊᑯᓂᐅᔪᒧᑦ ᓇᐅᑦᑎᖅᓱᖃᑦᑕᕐᓂᕆᔭᓂᒃ ᐱᖓᓱᓂᒃ, ᐊᕐᕕᓂᓖᑦ ᓄᓇᒥᑦ ᐆᒃᑐᖅᑕᐅᓯᒪᔪᓂᒃ ᑲᑐᖅᓱᖅᑕᐅᓯᒪᔪᖃᖅᑐᖅ 

ᐱᐅᖓᕐᔫᑉ ᐅᐊᖕᓇᖅᐸᓯᐊᓂᑦ ᐱᓇᖕᓇᖅᐸᓯᐊᓂᓪᓗ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕ, ᐊᒻᒪᓗ ᒪᕐᕉᒃ ᓯᕗᓂᐊᓂ 

ᖃᓄᐃᓕᖓᓚᐅᕐᓂᖓᓄᑦ ᐆᒃᑐᖅᑕᐅᓯᒪᔪᑦ. ᐃᒪᒃᓴᔭᑦ ᓱᕈᕐᓇᖅᑐᑦ ᓇᓂᔭᐅᓚᐅᖅᓯᒪᙱᑦᑐᑦ ᓇᓕᐊᖕᓂᑐᐃᓐᓇᖅ 

ᐆᒃᑐᖅᑕᐅᔪᓂ. ᐅᖅᓱᐊᓗᒃᓴᑦ ᒪᕐᕉᖕᓂᒃ ᐃᓚᓯᒪᔪᑦ ᖃᓄᐃᑦᑑᓂᖏᑦ F2 ᐊᒻᒪᓗ F3 ᓇᓂᔭᐅᓚᐅᖅᑐᑦ ᑎᓴᒪᓂ ᓄᓇᒥᑦ 

ᐆᒃᑐᖅᑕᐅᔪᓂ; ᑭᓯᐊᓂ ᖄᖏᐅᑎᔪᖃᕐᓂᖓᓂᒃ ᑲᓇᑕᒥ ᒥᓂᔅᑕᐃᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᒪᓕᒐᒃᓴᖏᓐᓂᒃ 

ᓇᓗᓇᐃᖅᓯᔪᖃᓚᐅᙱᑦᑐᖅ. ᑲᑎᖅᓱᖅᑕᐅᔪᓕᒫᑦ ᓴᕕᕋᔭᖃᖅᑐᐃᓐᓇᐅᓚᐅᖅᑐᑦ; ᑭᓯᐊᓂ ᓴᕕᕋᔭᒃᑕᖃᕐᓂᕐᒥ 

ᖄᖏᐅᑎᔪᖃᓚᐅᙱᑦᑐᖅ ᑲᓇᑕᒥ ᒥᓂᔅᑕᐃᑦ ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᒪᓕᒐᒃᓴᖏᓐᓂᒃ. 

 
ᑕᑯᑐᐃᓐᓇᖅᑕᖃᖅᖢᓂ ᖃᐅᔨᓴᕐᓂᕆᔭᒃᑯᑦ, ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕ ᖃᓄᐃᖅᑰᔨᙱᓚᖅ ᐊᒻᒪ 

ᐊᑑᑎᒃᓴᕆᑎᑕᒧᑦ ᓈᒻᒪᑦᑎᐊᖅᑰᔨᕗᖅ. ᐱᔾᔪᑎᒋᓪᓗᒍ ᖃᐅᔨᓴᕈᑎᒃᓴᖃᙱᓗᐊᕐᓂᕆᔭᕗᑦ ᑕᕝᕗᖓ ᐅᓪᓗᒥᒧᑦ ᑎᑭᖦᖢᒍ, 

ᐊᕐᑲᑎᔅᒃᑯᑦ ᐃᒪᐃᒋᐊᖁᔨᓂᖃᖅᐳᑦ ᓇᐅᑦᑎᖅᓱᐃᓂᖃᕐᓂᕆᔭᑦ ᓅᑕᐅᓪᓗᐊᕆᐊᒃᓴᖏᓐᓂᒃ ᐃᓚᖓ II ᐊᑯᓂᐅᔪᒧᑦ 

ᓇᐅᑦᑎᖅᓱᖃᑦᑕᕐᓂᕐᒧᑦ ᐸᕐᓇᐅᑎᒧᑦ. ᖃᐅᔨᒃᑲᐃᔾᔪᑎᑕᖃᒃᑲᓐᓂᖅᐸᑦ ᖃᐅᒪᓇᕐᓂᖅᓴᐅᓇᔭᖅᑐᖅ 

ᓴᕕᕋᔭᒃᓴᖅᑕᖃᕐᓂᖅᓴᐅᓂᖓ ᑕᐃᒪᐃᑦᑐᖅ ᖃᓄᐃᓕᖓᓚᐅᕐᓂᖓᓄᑦ, ᑕᐃᒪᐃᑉᐸᓪᓗ, ᐊᓯᔾᔨᖅᐸᓪᓕᐊᔪᓂᒡᓘᓐᓃᑦ 

ᓴᖅᔮᖅᑎᑦᑎᒃᐸᑦ, ᓴᕕᕋᔭᐃᑦ ᐊᓂᐊᒃᐸᑕ ᐊᑦᑕᕐᓇᖅᑐᖃᙱᑦᑑᓯᕝᕕᒃ ᐊᒃᑕᕐᕕᖕᒥᑦ. ᐊᒻᒪᒃᑲᓐᓂᑦ, ᓇᓗᓇᕐᓂᖓᓄᑦ 

ᐅᑭᐅᖅᑕᖅᑑᖅ ᐊᕙᑎᐊᑕ ᓯᕗᓂᒃᓴᖓ ᓯᓚᐅᑉ ᐊᓯᔾᔨᖅᐸᓪᓕᐊᑐᐃᓐᓇᕆᐊᖃᕐᓂᖓᓄᑦ, ᖃᐅᔨᓴᖅᑕᐅᖏᓐᓇᕐᓂᖏᑦᑕ 

ᐃᓱᒪᓕᐅᕈᑕᐅᓂᖏᑦ ᐱᒻᒪᕆᐅᓇᔭᖅᑐᖅ. 

 

ᐊᐅᒃᐸᓪᓕᐊᕙᖕᓂᑭᓐᓂᕆᔭᖏᓐᓄᑦ ᐃᒪᒃᓴᔭᑦ ᓱᕈᕐᓇᖅᑐᑦ ᐃᒪᕐᒥ, ᖃᐅᔨᓴᖅᑕᐅᓂᖏᑦ ᐃᒪᒃᓴᔭᑦ ᓱᕈᕐᓇᖅᑐᑦ 

ᓄᖅᑲᖅᑎᑕᐅᔪᓐᓇᖅᑐᖅ ᓇᓂᔭᐅᓚᐅᙱᒻᒪᑕ ᓯᕗᓪᓕᖅᐹᓂ ᑕᓪᓕᒪᓂ ᐊᕐᕌᒍᓂ ᓇᐅᑦᑎᖅᓱᕐᓂᕐᒥ, 

ᒪᓕᒃᑕᐅᓪᓗᓂ ᐃᒃᓯᖕᓇᖅᑕᐅᓯᒪᔪᑦ ᐅᓇᑕᖅᑐᒃᓴᑦ ᐃᓂᒋᓚᐅᖅᑕᖏᑦ ᓴᓗᒻᒪᖅᓴᖅᑕᐅᓂᖏᓐᓄᑦ ᒪᓕᒐᖅᑎᒍᑦ 

ᐊᖏᕈᑕᐅᓯᒪᔪᖅ. 


